
1. Permblednje ekzekutive

Kreu i Qeverisé kishte deklaruar se “Karakteri i planifikimit tregon pér karakterin e geverisjes”. Por, jo
stabiliteti i programit legjislativ i shprehur né ndryshimet e shpeshta té kétij programi, miratimi i
projektligjeve jashté planifikimit dhe mos zbatimi i ploté i kétij planifikimi flasin pér déshtim té Qeverisé

né fushén e planfikimit geverisés.

Né Programin e Qeverisé sé& Kosovés pér vitin 2021-2025, Qeveria proklamoi synimin pér
pérgjegjshmériné institucionale né planifikim dhe né zbatim. Kjo nuk u reflektua né programin
legjislativ, i cili u karakterizua nga mos stabiliteti i tij. Brenda vitit 2023, ky plan u ndryshua plot 7 heré.
Késhtu, Qeveria mé tepér pati “planifikimm dy mujor” se sa planifikim vjetor legjislativ. Madje, mos
stabiliteti i Programit Legjislativ u shfag menjéheré pas miratimit té tij. Kjo pasi Qeveria e ndryshoj kété

plan vetém gjashté dité pas miratimit té tij.

Déshtimi pér pérmbushjen e Agjendés Legjislative té vitit 2022 u bart né vitin 2023. Kjo pasi IKD gjené se
44% e agjendés legjislative pér vitin 2023 éshté bartje e agjendés nga viti 2022. Kétu nuk béjné pjesé plot
26 Projektligje, nga miratimi i té cilave Qeveria u zbraps né vitin 2023, edhe pse planifikoj gé té njéjtat ti

miratoj né vitin 2022.

Edhe pse programin legjislativ e miratoi me vonesg, Qeveriné e ka karakterizuar jo-stabiliteti pér t'iu
pérmbajtur programit legjislativ. Ajo né shtaté raste ndryshoi kété program dhe pérkundér kétyre
ndryshimeve ajo nuk arriti ta pérmbushé né plotni programin legjislativ. Késhtu, gjaté vitit 2023, Qeveria

meé tepér pati Agjendé Legjislative “dy mujore” se sa vjetore.

Perkundér kétyre, Agjenda Legjislative e vitit 2023 nuk u pérmbush. Qeveria e Kosovés, deri né fund té
vitit 2023 arriti té realizojé 58% té programit legjislativ. Nga 99 projektligjet e planifikuara, Qeveria i

miratoi vetém 57 prej tyre, pérderisa 42 té tjera nuk jané miratuar.

Kjo pérqgindje ka ardhur si rezultat i ndryshimeve té shumta té Programit Legjislativ. Me 8 néntor kur
kaloi mé shumé se 83% e vitit, nga Programi Legjislativ u térhogén 25 projektligje té pamiratuara, ndérsa
34 projektligjeve i'u ndryshua afati. Kjo lévizje e geverisé solli kété rezultat. Késhtu, pa kété ndryshim,
pérgindja reale e zbatueshmérisé sé planit legjislativ éshté 46%. Qeveria miratoi edhe 21 projektligje té

tjera jashté planifkimeve né Programin Legjislativ.

Né raport me planifikimet sipas afateve té pércaktuara né programin legjislativ, rezulton se nga 57
projektligjet e miratuara: 48 jané miratuar sipas planifikimit ndérsa 9 projektligje jané miratuar duke mos
e respektuar afatin e planifikuar. Késhtu, nése shohim miratimin e Projektligjeve dhe afatit e miratimit té
tyre, pérballé planifikimit té béré, atéheré shohim se Qeveria nuk pérmbushi plotésisht dhe brenda

afateve té parapara né Agjendé Legjislative 84% té Agjendés Legjislative.

Pos Agjendés Legjislative, Qeveria déshtoj té pérmbushé planin e saj edhe né raport me miratimin e
Koncept Dokumenteve. Deri né fund té vitit 2023, Qeveria e Kosovés ka miratuar gjithsej 17 koncept
dokumente nga 36 sa kishte planifikuar. Shprehur né pérgindje i bie se Qeveria ka pérmbushur mé pak

se 50% té planifikimeve té saja né fushén e miratimit té& koncept dokumenteve.

Sa i pérket projektligjeve té miratuara sipas Programit Legjislativ pér vitin 2023 dhe té proceduara né
Kuvendin e Kosoveés, ky i fundit ka arritur t& miratojé 34 nga 55 apo 62% e projektligjeve gé i kané
plotésuar kushtet pér t'u proceduar pér miratim né lexim té dyté, gé i bie 44% e totalit té ligjeve té
dérguara né Qeveri dhe vetém 34% e Ligjeve té planifikuara né Agjendén Legjislative té Qeverisé pér
vitin 2023. Sic mund té shihet mos efikasiteti i Qeverisé ka vazhduar edhe né Kuvendin e Kosovés. Pér mé
tepér njé pérgindje e tillé u arrité falé miratimit né lexim té dyté té dhjeté projektligjeve me proceduré té

pérshpejtuar duke i shmangur afatet e pércaktuara procedurale.

Né kété raport, IKD ka pasgyruar edhe shkeljet Kushtetuese té Qeverisé dhe Kuvendit né ligjbérje, ku né

shumeé raste, gjetjet e IKD u konfirmuan edhe nga Gjykata Kushtetuese.

2. Efikasiteti né miratimin e koncept dokumenteve

Zhvillimi i politikave té Qeverisé dhe té institucioneve té tjera béhet mbi bazén e koncept dokumenteve
gé institucionet i draftojné dhe miratojné. Kéto dokumente tregojné njé analizé né njé fushé té caktuar
dhe rekomandojné masat gé duhet ndérmarré. Mé 21 mars 2023, Zyra e Kryeministrit publikoi Listén e
Koncept Dokumenteve pér vitin 2023, sipas té cilés, deri né fund vitit, synonte té miratonte gjithsejt 33
koncept dokumente.[l] Por, po né té njéjtin muaj, kjo listé ndryshoj, gjersa po e njéjta listé ndryshime

pésoj edhe né muajin shtator.[2]

33 35 36

MARS 2023 MAJ 2023 SHTATOR 2023

Treguesi nr. 1 - Ndryshimet né planifikim né Listén e Koncept Dokumenteve

Deri né fund té vitit 2023, Qeveria e Kosovés ka miratuar gjithsej 17 koncept dokumente nga 36 sa kishte
planifikuar. Shprehur né pérqgindje i bie se Qeveria ka pérmbushur mé pak se 50% té planifikimeve té saja

né fushén e miratimit té koncept dokumenteve.

36 17 47 %

Té planifikuara Té miratuara Pérqgindja e realizimit

Treguesi nr. 2 - Efikasiteti i Qeverisé né miratimin e koncept dokumenteve sipas listés sé
planifikimeve

Niveli prej 47% i miratimit t& koncept dokumenteve tregon sé pari déshtimin né planifikim té miréfillté
né pérgjithési té Qeverisé sé Kosovés dhe né vecanti déshtim té zotimit té Kryeministrit té Kosovés né
mbledhjen kur miratohet Strategjia Kombétare pér Zhvillim 2030 (SKZh 2030) ku ai thoté se
transformimi shogéror mund té béhet vetém me planifikim té kujdesshém dhe té miréfillté e po ashtu

me zbatim té saj.[3]

Né anén tjetér, IKD ka evidentuar edhe tre koncept dokumente té cilat jané miratuar jashté
planifikimeve vjetore, té cilat jané: koncept-dokumenti né fushén e automjeteve, koncept-dokumenti
pér faturat e kulturave bujgésore dhe fletémagazinat dhe koncept-dokumenti pér dhénien né
shfrytézim dhe kémbim té pronés sé paluajtshme té komunés. Né kété ményre, pérderisa Qeveria nuk
ka arritur gé té miratojé as 50% té koncept dokumenteve té planifikuara pér miratim, ka miratuar

koncept dokumente té tjera, té cilat fare nuk kané gené té planifikuara. Déshtimi pér té pérmbushur

[1] “Lista e koncept dokumenteve pér vitin 2023, Zyra e Kryeministrit t& Kosovés, Mars 2023. (Shih linkun: https://kryeministri.rks-
gov.net/wp-content/uploads/2023/03/Lista-e-Koncept-Dokumenteve-2023..pdf). (Qasur pér heré té fundit mé 4 janar 2024).

[2] “Mbledhja e 132-té e Qeverisé sé Kosové, 2023. (Shih linkun: https://www.youtube.com/watch?v=M8iIJMpXnUv4&t=780s). (Qasur pér heré
té fundit mé 4 janar 2024).

[3] “Lista e koncept dokumenteve pér vitin 2023, Zyra e Kryeministrit t& Kosovés, Shtator 2023. (Shih linkun: https://kryeministri.rks-
gov.net/wp-content/uploads/2023/09/Lista-e-Koncept-Dokumenteve-2023-I11-.pdf). (Qasur pér heré té fundit mé 4 janar 2024).

n


https://kryeministri.rks-gov.net/wp-content/uploads/2023/03/Lista-e-Koncept-Dokumenteve-2023..pdf

https://kryeministri.rks-gov.net/wp-content/uploads/2023/09/Lista-e-Koncept-Dokumenteve-2023-III-.pdf

Déshtimi pér té pérmbushur planifikimin e saj dhe miratimi i koncept dokumenteve jashté planifikimit,
né thelb, flasin pér mungesé té planifikimit. Mos realizimi i punés né bazé té planifikimit té béré, ia humb

kuptimin dhe géllimin vet planifikimit té béré nga Qeveria.

2.1. (Mos) efikasiteti i ministrive ng politik bérje

IKD ka gjetur se me rastin e miratimit té Planit Kombétar pér Zhvillim 2023-2025 dhe me rastin e
publikimit té Listés s& Koncept Dokumenteve pér vitin 2023, Qeveria nuk ka pérfshiré 26 koncept
dokumente né planifikim pér t'u miratuar né vitin 2023 té cilat ishin té planifikuara pér miratim né vitin
2022.

Numrin mé té madh té koncept dokumenteve té mos pérfshira né planifikimm e mban Ministria e Mjedisit,
Planifikimit Hapésinor dhe Ministria e Industrisé, Ndérmarrésisé dhe Tregtise me nga 4 koncept
dokumente. Me 3 koncept dokumente, Ministria e Kulturés Rinisé dhe Sportit, me nga 2 koncept
dokumente Zyra e Kryeministrit, Ministria e Drejtésisé, Ministria e Arsimit, Shkencés, Teknologjisé dhe

Inovacionit, Ministria e Administrimit té& Pushtetit Lokal dhe Ministria e Ekonomisé.

Me njé koncept dokument gé nuk éshté pérfshiré né planifikim pér t'u miratuar éshté Ministria pér
Komunitete dhe Kthim, Ministria e Punéve té Jashtme dhe Diasporés, Ministria e Financave, Punés dhe

Transfereve, Ministria e Punéve té Brendshme, Ministria e Shéndetésisé.

2.1. Jo efikasiteti geveritar né politik bérje

IKD ka gjetur se MPID, MM, MAShTI dhe MBPZhR pérkundér planifikimit, ato nuk kané miratuar asnjé
koncept dokument. Ndérsa, ZKM, MKRS dhe MKK nuk planifikuan miratimin e asnjé KD. Né anén tjetér,
tre ministri sponzorizuan koncept dokumente jashté planifikimit. Dy prej tyre, kété e béné pérkundér gé
nuk sponzorizuan KD gé kishin planifikuar. IKD ka gjetur se numrin mé té& madh té koncept
dokumenteve té dérguara dhe miratuar né Qeveri e ka MMPHI me gjashté KD té miratuara, pasuar nga

MD me pesé KD. Mirépo, asnjéri dikaster geveritar, nuk pérmbushi planikimin e béré pér vitin 2023.

Késhtu, IKD gjené mungesé té efikasitetit té ministrive né fjalé, né kuptim té mos arritjes sé pérmbushjes
sé planifikimit té béré. Né raport me totalin e planifikuar, Qeveria nuk arriti gé té pérmbushé as gjysmén
e keétij planfiikimi, duke miratuar vetém 47% té KD té planfikuara. Krahasimisht me vitin e kaluar, ka njé
progres, nga 29.6%[4] né 47%. Mirépo, as gjaté vitit 2023, Qeveria nuk arriti té pérmbushé as gjysmeén e
planifikimit gé béri.

[4] Jakaj N. “Planifikimi (Jo) Adekuat i Qeverisé (Raport mbi Monitorimin e Zbatimit té Programit Legjislativ pér vitin 2022)" fg. 16. Prishtiné,
Shkurt 2023. (Shih linkun: https:/kli-ks.org/wp-content/uploads/2023/02/Planifikimi-Jo-adekuat-i-Qeverise-1.pdf). (Qasur pér heré té fundit
meé 5 janar 2024)

. . Té planifikuara|| Té miratuara % e koncept dokumenteve

N r. Sponsorlzues' pér vitin 2023 né Qeveri té miratuara
1 Ministria e Drejtésisé 6 5 83%

2 Ministria e Mjedisit, Planifikimit Hapésinor dhe Infrastrukturés 8 6 75%

3 Ministria e Ekonomisé 2 1 50%

4 Ministria e Industrisé, Ndérmarrésisé dhe Tregtisé 6 2 3333%

5 Ministria e Financave, Punés dhe Transfereve 5 2 50%

6 Ministria e Punéve té Brendshme dhe Administratés Publike 1 1 100%

7 Ministria e Punéve té Jashtme dhe Diasporés 1 (o] 0%

8 Ministria e Mbrojtjes 1 (o] 0%

9 Ministria e Arsimit, Shkencés, Teknologjisé dhe Inovacionit 1 [o] 0%

10 Ministria e Bujgésisé, Pylltarisé dhe Zhvillimit Rural 5 (o] 0%

n Ministria e Shéndetésisé o (o] 0%

12 Ministria e Mjedisit, Planifikimit Hapésinor dhe Infrastrukturés (o] (o] 0%

13 Ministria e Kulturés, Rinisé dhe Sportit (o] (o] 0%

14 Ministria e Administrimit té Pushtetit Lokal (o} o 0%

15 Ministria pér Komunitete dhe Kthim (o] (o] 0%

6 Ministria e Zhvillimit Rajonal (0] (0] 0%

36 [ 7 47%

Tabela nr. 1 - Numri i koncept dokumenteve té miratuara sipas ministrive.

2.3 (Mos) respektimi i afateve

Lista e koncept dokumenteve pércaktoj edhe afatet se kur Qeveria do duhej té miratonte KD e listuara.
Né raport me kété planifikim, IKD gjené se nga 17 koncept dokumentet e miratuara, afati u respektua né

vetém 5 prej tyre:

| Koncept dokumente té& miratuara sipas Listés sé Koncept Dokumenteve (2023) | | 17 |
| Té miratuara sipas planifikimeve | | 5 |
| Té miratuara jashté afatit té dhéné né LKD 2023 | | 12 |

Tabela nr. 2 - Numri i projektligjeve té miratuara sipas planifikimeve dhe projektligjeve té miratuara jashté
afatit té dhéné né LKD 2023.

Késhtu, pérpos déshtimit té Qeverisé gé té miratojé té paktén gjysmén e KD té planifikuara, Qeveria
déshtoj té respektoj edhe afatin e planifikuar, né ato raste kur miratoi KD. Ky mos respektim éshté i

shprehur shkallé prej 70.5% té rasteve.

Késhtu, nése shohim rastet kur Qeveria ka miratuar koncept dokumentet sipas LKD dhe té njéjtat i ka
miratuar brenda afatit té planifikuar, atéheré i bie se planifikimi sipas LKD u zbatua né vetém 13.8% té
rasteve. Mos zbatimi i kétij planifikimi né mbi 86% té tij flet pér déshtim té theksuar té Qeverisé né

pérmbushjen e planfikimit té béré nga vet Qeveria.

2.4 Perfshirja e publikut né politik berje

Rregullorja Nr.05/2016 pér standardet minimale pér procesin e konsultimit publik e miratuar nga Qeveria
e Kosoveés né vitin 2016 ka pércaktuar parimet e pérgjithshme si dhe obligimet e institucioneve gendrore

dhe lokale gé me rastin e miratimit t&é dokumenteve té réendésishme t'i nénshtrohen procesit té

konsultimit. Institucionet e kané pér obligim gé kéto dokumente t'i vendosin né platformén online té

13



konsultimeve publike pér té paktén 15 dité pune ose pér dokumente me mé réndési deri né 60 dité.[5]

Sipas té dhénave né kété platformé, rezulton se nga 20 koncept dokumentet e miratuara né Qeveri, né
platformé pér konsultime publike jané publikuar 19 projekt koncept dokumente[o]. Shprehur né
pérgindje i bie se Qeveria e ka zbatuar kété obligim né 95% té rasteve. Ndérsa, afati minimal i

konsultimeve publike éshté pesémbédhjeté dité.

20 19 95%

KD té miratuara KD né konsultime publike Pérgindja e KD né konsultime publike

Treguesi nr. 3 - Publikimi i projekt koncept dokumenteve pér konsultim publik

Pérkundér mos publikimit té njé KD, statistikat flasin pér ngritje té respektimit té kétyre standardeve. Né
raportin e kaluar, IKD kishte gjetur se pérqgindja e KD gé Qeveria i kishte publikuar pér konsultime
publike ishte 73.9%, derisa kété vit, kjo statistiké ka njé ngritje prej 21.1%. Késhtu, me njé pérjashtim,

Qeveria né secilin rast zbatoi standardet minimale né procesin e konsultimeve publike.

[5] Neni 2, 4 dhe 5 Rregullorja Nr.05/2016 pér standardet minimale pér procesin e konsultimit publik, Gazeta Zyrtare e Kosovés, 2016. (Shih
linkun https://gzk.rks-gov.net/ActDetail.aspx?ActID=15036). (Qasur pér heré fundit mé 5 janar 2024).

[6] Shénim: Ministria e Financave, Punés dhe Transfereve né kundérshtim me Rregulloren pér Standardet Minimale né Procesin e
Konsultimit Publik nuk ka vendosur pér konsultime publike njé koncept dokument, até pér Rregullimin e Fushés sé Punésimit.

3. Agjenda Legjislative

Qeveria e Kosovés, sikurse né vitin paraprak [2022] ka vazhduar me praktikén e njejté té vonesave né
miratimin e Programit Legjislativ. Njé dokument té tillé do té duhej té miratohej né fund té muajit
dhjetor té vitit paraprak. Me 25 janar 2023, né mbledhjen e 121-té Qeveria miratoi Programin Legjislativ
Qeverisé sé Republikés sé Kosoveés pér vitin 2023, pérmes té cilit planfiikonte té miratoj 100 projektligje.[7]
Por, pér shkak té ndryshimit dhe plotésimit té programit legjislativ deri né fund té vitit 2023, ky program
arriti deri né 120 ligje pér t'u miratuar.

Nga totali i 120 projektligjeve té planifikuara, del se 63 projektligje jané té reja, 29 projektligje jané
marréveshje ndérkombétare dhe 28 projektligje jané ndryshim-plotésime.

63 29 28

Projektligje té reja Marréveshje Ndérkombétare Projektligje ndryshim-plotésim

Treguesi nr. 4 - Lloji i projektligjeve né Programin Legjislativ pér vitin 2023

3.1. Vazhdim@sia e mos stabilitetit té planifikimit

Pérkundér faktit gé programi legjislativ u miratua me vonesé, ky program u ndryshua dhe plotésua gjaté
téré vitit plot shtaté heré.[8] (shih tabelén 3).

Né punén e saj, Qeveria duhet té sigurohet gé té miratojé dokumente gé tregojné planifikimin e saj
vjetor dhe gé kété planifikim ta pércjellé dhe ta zbatojé sipas afateve té pércaktuara. Pérmes kétyre
dokumenteve vjetore planifikuese Qeveria duhet té sigurohet gé synimet dhe géllimet e saj t'i realizojé
pérmes pérmbushjes sé planit brenda afatet té caktuar.

Né linjé me kété synim, IKD gjené dy déshtime té Qeverisé: Planifikim jo stabil dhe mos realizim té tij.

Né Programin e Qeverisé sé& Kosovés pér vitin 2021-2025, Qeveria proklamoi synimin pér
pérgjegjshmériné institucionale né planifikim dhe né zbatim.[9] Kjo nuk u reflektua né programin
legjislativ, i cili u karakterizua nga mos stabiliteti i tij. Brenda vitit 2023, ky plan u ndryshua plot 7 heré.

[7] “Programi Legjislativ pér vitin 2023", Zyra e Kryeministrit t& Kosovés, Janar 2023. (Shih linkun https://kryeministri.rks-gov.net/wp-content/uploads/2023/01/Programi-
Legjislativ-per-vitin-2023-25.1.2023.pdf). (Qasur pér heré fundit mé 5 janar 2024).

[8] “Vendimet e Qeverisé sé Kosovés pér vitin 2023", Gazeta Zyrtare e Kosovés, 2023, (Shih vegézat: https://kryeministri.rks-gov.net/wp-
content/uploads/2023/01/Vendimet-e-mbledhjes-se-122-te-te-Qeverise-1.pdf, https://kryeministri.rks-gov.net/wp-content/uploads/2023/03/Vendim-i-mbledhjes-se-133-te-
i-Qeverise-1.pdf, https://kryeministri.rks-gov.net/wp-content/uploads/2023/04/Vendimet-e-mbledhjes-se-138-te-Qeverise-1-.pdf, https://kryeministri.rks-gov.net/wp-
content/uploads/2023/05/Vendimet-e-mbledhjes-se-143-te-Qeverise.pdf, https://kryeministri.rks-gov.net/wp-content/uploads/2023/08/Vendimet-e-mbledhjes-se-154-te-
Qeverise.pdf, https://kryeministri.rks-gov.net/wp-content/uploads/2023/10/Vendimet-e-mbledhjes-se-165-te-te-Qeverise-compressed-1.pdf, https://kryeministri.rks-
gov.net/wp-content/uploads/2023/11/Vendimet-nga-mbledhja-e-172-te-e-Qeverise.pdf). (Qasur pér heré fundit mé 5 janar 2024).

[9] “Programi i Qeverisé sé Republikés sé Kosovés 2021-2025", Zyra e Kryeministrit t& Kosovés, Mars 2021. (Shih linkun https://kryeministri.rks-gov.net/wp-
content/uploads/2022/04/Programi-i-Qeverise-se-Kosoves-2021-2025.pdf). (Qasur pér heré fundit mé 5 janar 2024).

Késhtu, Qeveria meé tepér pati “planifikim dy mujor” se sa planifikim vjetor legjislativ. Madje, mos
stabiliteti i Programit Legjislativ u shfag menjéheré pas miratimit té tij. Kjo pasi Qeveria e ndryshoj kété
plan vetém gjashté dité pas miratimit té tij.

Data e ndryshimit .. .
.. . . . Numri i vendimit dhe .
Nr. té Programit Legjislativ . . . o Ndryshimi
. i mbledhjes sé Qeverisé
pér vitin 2023
1 31.01.2023 01-122 U shtuan dy (2) projektligje.
2 09.03.2023 01-133 U shtua njé (1) projektligj.
3 12.04.2023 02/138 U shtuan 12 projektligje.
4 24.05.2023 15143 U shtuan tre (3) projektligje.
5 09.08.2023 01/154 U shtuan katér (4) projektligje, i'u ndryshua afati i miratimit 13 projektligjeve.
6 12.10.2023 01165 U térhogén katér (4) projektligje, i'u ndryshua afati i miratimit njé projektligji.
U shtuan dy (2) projektligje, i'u ndryshua afati i miratimit 20 projektligjeve,
7 SeilZo2s 02072 dhe barten pér miratim né vitin 2024, 21 projektligje.

Tabela nr. 3 - Vendimet e Qeverisé pér ndryshimin dhe plotésimin e Programit Legjislativ

Pértej gjitha kétyre ndryshimeve, Qeveria, pérkundér mos zbatimit té ploté té Programit Legjislativ,
miratoi Projektligje jashté planifikimeve té saja. 26.9% e Projektligjeve té miratuara nga Qeveria jané
jashté planifikimeve né Programin Legjislativ. Théné mé ndryshe, ¢do i katérti projektligj i miratuar éshte
i pa planifikuar:

100 24 21 25 120

Programi Legjislativ né Projektligje té shtuara Projektligje té miratuara Projektligje té térhequra Numri total i projektligjeve té
fillim té vitit 2023 sipas ndryshimeve jashté planifikimeve né PL nga planifikimet planifikuara né fund té vitit

Treguesi nr. 5 - Treguesi i ndryshimit dhe plotésimit té Programit Legjislativ gjaté vitit 2023

Né anén tjetér, sic do té shihet edhe né kapitullin vijues, Qeveria pérkundér ndryshimeve té
vazhdueshme, nuk arriti t& implementoj né térési Programin Legjislativ gé vet e miratoj. Vet kreu i
Qeverisé kishte deklaruar se “Karakteri i planifikimit tregon pér karakterin e geverisjes’[10]. Por, jo
stabiliteti i programit legjislativ i shprehur né ndryshimet e shpeshta té kétij programi, miratimi i
projektligjeve jashté planifikimit dhe mos zbatimi i ploté i kétij planifikimi flasin pér déshtim té Qeverisé
né fushén e planfikimit geverisés.

[10] “Kurti: Transformimi shoqéror nuk arrihet pa planifikim té kujdesshém”, Koha.net, Tetor 2021. (Shih linkun https://www.koha.net/arberi/294128/kurti-transformimi-
shogeror-nuk-arrihet-pa-planifikim-te-kujdesshem/). (Qasur pér heré fundit mé 5 janar 2024).

3.2. Mos zbatimi i Planit té Qeverisé nga Qeveria

Qeveria e Kosovés, deri né fund té vitit 2023 arriti té realizojé 58% té programit legjislativ. Nga 99
projektligjet e planifikuara, Qeveria i miratoi vetém 57 prej tyre, pérderisa 42 té tjera nuk jané miratuar.

Projektligje té Projektligje té

Y:3/4 "érqgindja e realizimit
planifikuara miratuara

Treguesi nr. 6 - Treguesi i ndryshimit dhe plotésimit té Programit Legjislativ gjaté vitit 2023

Por, kjo pérgindje ka ardhur si rezultat i ndryshimeve té shumta té Programit Legjislativ. Me 8 néntor kur
kaloi mé shumeé se 83% e vitit, nga Programi Legjislativ u térhogén 25 projektligje té pamiratuara, ndérsa
34 projektligjeve i'u ndryshua afati.[11] Kjo lévizje e geverisé solli kété rezultat. Késhtu, pa kété ndryshim,
pérqgindja reale e zbatueshmérisé sé planit legjislativ éshté 46%.

Né raport me planifikimet sipas afateve té pércaktuara né programin legjislativ, rezulton se nga 57
projektligjet e miratuara: 48 jané miratuar sipas planifikimit ndérsa 9 projektligje jané miratuar duke mos
e respektuar afatin e planifikuar.

57 Projektligje té miratuara (PL 2023)

48 Projektligje té miratuara sipas planifikimeve

49 Projektligje té miratuara jashté afatit té dhéné né PL 2023

Treguesi nr. 7 - Numri i projektligjeve té miratuara sipas planifikimeve dhe projektligjeve
té miratuara jashté afatit té dhéné né PL 2023

Né kété ményré, pérvec mospérmbushjes sé planit legjislativ, né 48% té pjeséve ku éshté pérmbushur
programi legjislativ, ky plan nuk éshté pérmbushur sipas afateve té paracaktuara. Késhtu, nése shohim
miratimin e Projektligjeve dhe afatit e miratimit té tyre, pérballé planifikimit t& béré, atéheré shohim se
Qeveria nuk pérmbushi plotésisht dhe brenda afateve té parapara né Agjendé Legjislative 84% té

Agjendés Legjislative.

3.2.1(Mos) Efikasiteti i Ministrive né ligjbeérje

Sa i pérket nivelit té zbatimit té Programit Legjislativ, né raport me planifikimet nga secila ministri vec e
veg rezulton se pérqgindjen mé té larté té pérmbushjes sé planifikimit t& béré e mban MM dhe MAPL me
100% té realizimit, e pasuar me MD me 80% té realizimit té& programit legjislativ. Ministrité me jo efikase

né kuptim té pérqgindjes sé zbatimit té programit legjislativ jané MAShTI dhe MPJD me asnjé projektligj
té miratuar sipas planifikimeve.

M] “Mbledhja e 172-té e Qeverisé sé Kosovés, Zyra e Kryeministrit, 8 néntor 2023.(Shih linkun https://kryeministri.rks-gov.net/ép-content/uploads/2023/11/Vendimet-nga-
mbledhja-e-172-te-e-Qeverise.pdf). (Qasur pér heré fundit mé 5 janar 2024).

N, Sponsorizuesi gl Il (s Mt
planifikimeve

1 Ministria e Mbrojtjes 2 2 0o 100%
2 Ministria e Administrimit té& Pushtetit Lokal 2 2 0 100%
3 Ministria e Drejtésisé 5 4 5 80.00%
4 Zyra e Kryeministrit 8 6 2 75%
8 Ministria e Bujgésisé, Pylltarisé dhe Zhvillimit Rural 4 S 1 75%
6 Ministria e Punéve té Brendshme dhe Administratés Publike 6 10 0 63%
7 Ministria e Financave, Punés dhe Transfereve 15 9 9 60%
8 Ministria e Industrisé, Ndérmarrésisé dhe Tregtisé 12 7 [o] 58%
9 Ministria e Mjedisit, Planifikimit Hapésinor dhe Infrastrukturés 13 7 (o] 54%
10 Ministria e Shéndetésisé 4 2 0 50%
n Ministria e Kulturés, Rinisé dhe Sportit 6 3 (o] 50%
12 Ministria e Ekonomisé 7 2 0o 29%
13 Ministria e Arsimit, Shkencés, Teknologjisé dhe Inovacionit 2 [o] 3 0%
14 Ministria e Punéve té Jashtme dhe Diasporés 3 (o] 1 0%

| 99 | 57 | 21 [l 58%

Tabela nr. 4 - Numri i projektligjeve té miratuara sipas ministrive

3.3. “Gjysém planifikimiiri”

Né Raportin pér zbatimin e programit legjislativ pér vitin 2022 me titull “Planifikimi (Jo) adekuat i
Qeverisé” éshté treguar se si programi legjislativ pér até vit ka gené bartje e agjendés legjislative né
masén prej 45% nga viti paraprak. Né bazé té analizés pér programin legjislativ pér vitin 2023, IKD gjené
se 44% e agjendés legjislative pér vitin 2023 éshté bartje e agjendés nga viti 2022.

Projektligje té bartura Projektligje Totali i Programit
nga viti 2022 té reja Legjislativ

Numri i projektligjeve té reja dhe atyre té bartura nga viti 2021

44 % 100 %
Projektligje té bartura Projektligje Totali i Programit
nga viti 2022 té reja Legjislativ

Treguesi nr. 8 - Numri i projektligjeve té reja dhe atyre té bartura nga viti 2022

Né kété ményré, IKD gjené se Qeveria déshtimin pér pérmbushjen e Agjendés sé saj Legjislative e ka
bartur vit pas viti. Né kété situaté, duke u bartur nga rreth gjysma e Projektligjeve, Agjenda Legjislative e
Qeverisé mé shumé ngjason si gjysém planifikim, pér shkak se gjysma tjetér e saj, éshté vazhdimési e
déshtimit njé vit mé paré té pérmbushjes sé Agjendés Legjislative.

3.4 Ibrapsja e Qeveriseé

IKD gjen se Qeveria e Kosovés nuk pérfshiu 26 projektligje, té cilat kané gené né plan programin
legjislativ pér vitin 2022, dhe té cilat nuk jané miratuar gjaté atij viti.

Né mesin e kétyre projektligjeve jané ai pér Késhillin Ekonomiko-Social, projektligji pér Inspektoratin e
Puneés, projektligji pér Shérbimet Sociale dhe Familjare, projektligji pér Vlerésimin, Njohjen e Statusit,
Pérfitimet dhe Shérbimet pér Personat me Aftési té Kufizuar. Mé tutje, Qeveria nuk pérfshiu miratimin e
ndryshimeve dhe plotésimeve né Ligjin pérPolicing, né Ligjin pér Institutin e Kosovés pér Administraté
Publike, né Ligjin pér Ripranim, né Ligjin pér Inspektoratin e Arsimit né Republikén e Kosovés, né Ligjin
pér Trashégiminé Kulturore, né Ligjin pér Organizimin e Institutit Bujgésor té Kosoveés, Projektligjin pér
Zonat Ekonomike, Projektligjin pér Nxitjen dhe Mbrojtjen e Investimeve, Projektligji pér Inovacion dhe
Ndérmarrési etj.

26 Projektligje jané masé e konsiderueshme e pragramit legjislativ. Ky numér paraget 15 té programit
legjislativ té vitit 2022 apo 22% té PL pér vitin 2023. Késhtu, kjo téheqgje e Qeverisé pér kété pjesé té
programit legjislativ paraget zbrasje té konsideruar té Qeverisé nga synimet e saja. Kjo zbrasje paraget
ose déshmi té planifikimit jo adekuat né fillim ose déshtim té Qeverisé pér té shtyré politikat e saja té
planifikuara. Por, pér gjithé kété, Qeveria nuk dha asnjé sgarim.

3.6. Konsultimi i publikut ng ligjbérje

Eshté pérgjegjési e Qeverisé gé projektligjet para miratimit té tyre t'i vendosé né platformén e
konsultimit publik pér té paktén 15 dité pune.[12] Pérjashtim kétu béjné marréveshjet ndérkombétare té
cilat nuk i nénshtrohen konsultimit me publikun. Nga 54 projektligje pér té cilat geveria duhej té
zhvillonte konsultime publike, né 43 prej tyre qgeveria plotésoi kété obligim, ndérsa 11 prej tyre jo.
Shpresur né pérgindje, geveria pérfshiu publikun, sipas obligimit gé ka, né 80% té rasteve té miratimit té
projektligjeve.

78 >4 43 80 %

. o Projektligje té cilat duhet t'i . L Sefigr iaktligi
Projektligje el lensulini Projektligje né Pérgindja e Projektligjeve

té miratuara publik konsultime publike né konsultime publike

Treguesi nr. 9 - Numri i projektligjeve té miratuara dhe i atyre né Platformén e Konsultimeve Publike

Késhtu, ka njé shpérfillje té theksuar té zbatimit té obligimeve lidhur me pérfshirjen e publikut né
procesin legjislativ. Kjo shpérfilljiekonsiston né mos zbatim té standardeve minimale té konsultimeve
publike né 20% té rasteve. Pra, Qeveria miratoi pa pérfshirjen e publikut pothuajse ¢do té pestin
projektligj. Kjo praktiké éshté shkelje e Rregullores sé Qeverisé pér Standardet Minimale né Procesin e
Konsultimit Publik dhe éshté shkelje e standardeve té geverisjes sé miré.

Sipas dikastereve, IKD gjené se ZKM, MPB dhe MINT nuk kané vendosur nga njé projektligj né

konsultime publike, tri projektligje nuk jané vendosur nga MD dhe pesé projektligje nuk jané vendosur
nga MFPT.

[12] “Neni 5, nénparagrafi 1.6, Rregullorja pér Standardet Minimale pér Procesin e Konsultimit Publik”, 2016, Gazeta Zyrtare e
Kosovés. (Shih linkun https://gzk.rks-gov.net/ActDetail.aspx?ActID=15036). (Qasur pér heré té fundit me 7 janar 2024).

4. Miratimi i projektligjeve té proceduara ne vitin 2023 té miratuara nga
Kuvendi i Kosoves

Sa i pérket projektligjeve t& miratuara sipas Programit Legjislativ pér vitin 2023 dhe té proceduara né
Kuvendin e Kosoveés, ky i fundit ka arritur t& miratojé 34 nga 55 apo 62% e projektligjeve gé i kané
plotésuar kushtet pér t'u proceduar pér miratim né lexim té dyté, gé i bie 44% e totalit té ligjeve té
dérguara né Qeveri dhe vetém 34% e Ligjeve té planifikuara né Agjendén Legjislative té Qeverisé pér
vitin 2023. Sic mund té shihet mos efikasiteti i Qeverisé ka vazhduar edhe né Kuvendin e Kosovés.

Pér mé tepér njé pérqgindje e tillé u arrité falé miratimit né lexim té dyté té dhjeté projektligjeve me
proceduré té pérshpejtuar duke i shmangur afatet e pércaktuara procedurale.[13]

Projektligje té planifikuara pér
dérgim né Qeveri

Projektligje té proceduara né Kuvend
(PL 2023)

Projektligjet qé i kané plotésuar
kushtet pér t'u proceduar pér miratim

né lexim té dyté

Projektligje té miratuara né Kuvend (nga
té miratuara né qgeveri gjaté vitit 2023)

% e Projektligjeve té miratuara né
44 7 Kuvend, né raport me PL e proceduara
nga Qeveria

Treguesi nr. 10 - Numri i projektligjeve té proceduara né Kuvend (PL 2022) dhe té miratuara né
Kuvendin e Kosovés.

[13] “Transkript i Seancés sé Jashtézakonshme té Kuvendit”, 2023, Kuvendi i Kosovés. (Shih linkun
https://www.kuvendikosoves.org/Uploads/Data/SessionFiles/2023_12_14_ts_Seanca,oral8.00_2LuWLzfFbg.pdf). (Qasur pér heré té
fundit me 5 janar 2024).

RAPORT MBI MONITORIMIN E ZBATIMIT TE
PROGRAMIT LEGIJISLATIV PER VITIN 2023

20


https://www.kuvendikosoves.org/Uploads/Data/SessionFiles/2023_12_14_ts_Seanca,ora18.00_2Lu%C3%8BLzfFbg.pdf

9. Kunderligjshmeria e vendimit te Qeverise per uljen e pagave te
gjyqtareve dhe prokuroreve

Me 22 néntor 2022, Qeveria e Kosovés mori vendim pér uljen e pagave té gjyqtaréve dhe prokuroréve. Ajo
shfugizoi vendimin e Qeverisé sé& Kosoveés té nxjerré me 20 dhjetor 2017 ku né até kohé né meényré té
kundérligjshme dhe né konflikt té interesit Qeveria kishte rritur pagat e kabinetit geveritar, rritje e cila do
té reflektohej mé pas tek pagat e gjygtaréve dhe prokuroréve.

Shogeéria civile kishte reaguar pér vendimin e marré até kohé nga Qeveria e udhéhequr nga Kryeministri
Ramush Haradinaj me arsyetimin se njé rritje e tillé duhet té béhej vetém pérmes ligjit dhe jo vendimeve
ad-hoc.[14] Njé gjé e tillé nuk ishte marré parasysh. Pér mé tepér, vendimi i Qeverisé Haradinaj ishte
konfirmuar edhe pérmes Aktgjykimit té& Gjykatés Kushtetuese né rastin KO12/18.[15]

Pérkundér kétij konfirmimi Qeveria e udhéhequr nga Kryeministri Albin Kurti né néntor té vitit 2022 mori
vendim pér uljen e pagave dhe gjyqtaréve dhe prokuroréve. Kjo pérkundér faktit se né momentin kur
Qeveria ia kishte ulur pagat vetes dhe jo gjygtaréve dhe prokuroréve, ishte thirrur né nenet gé gjyqtaréve
dhe prokuroréve nuk mund tu ulet paga gjaté mandatit té tyre.[16]

Nén arsyetimin se pagat e gjyqtaréve dhe prokuroréve né sistemin e drejtésisé nuk mund té ulen gjaté
mandatit té tyre, pasi gé jané té drejta té fituara dhe té garantuara me ligj dhe si té tilla nuk mund té
cenohen, Departamenti Administrativ i Gjykatés Themelore né Prishting, me 23 tetor 2023 kishte anuluar
si té kundérligjshém vendimin e Qeverisé sé Kosovés pér uljen e pagave té prokuroréve dhe gjyqgtaréve.
Padia ishte ushtruar nga Shoqgata e Prokuroréve té Kosovés. Té njejtin vendim e konfirmoi Gjykata e
Apelit pasi gé vendimi u ankimua nga Qeveria e Kosovés.[17]

6. Yonesa né implementimin e obligimeve kushtetuese

Gjykata Kushtetuese shfuqizoi paragrafin 2 t& nenit 8 te Ligjit nr.04/L-131 pér Skemat Pensionale. Sipas
Cjykatés, ky paragraf né meényré diskriminuese pérjashtonte mijéra qytetaré nga pensioni
kontributdhénés ngase nuk e pérmbushnin kriterin e pérvojés prej 15 viteve pune para janarit té viti 1999.
Né mungesé té pérvojés prej 15 viteve, ata gézonin vetém pensionin e moshés. GjK, shpalli kété dispozité
né kundérshtim me Kushtetutén e Kosovés si dhe urdhéroi Kuvendin dhe Qeveriné, gé jo mé larg se
data 15 korrik 2023, té ndérmarrin veprimet e nevojshme pér plotésimin dhe ndryshimin e kétij ligji.

Qeveria e Kosoveés ishte né dijeni Aktgjykimit té Gjykatés Kushtetuese né rastin, sepse né radhé té paré
njoftimi pér kété aktgjykim ishte béré publik me 30 dhjetor 2022, pérderisa aktgjykimi ishte publikuar
me 16 janar 2023. Pérkundér faktit gé Qeveria ishte né dijeni pér kérkesat e kétij aktgjykimi, ajo nuk i
pérfshiu né programin legjislativ ndryshimet né ligjin bazik, até té skemave pensionale té financuara nga
shteti, ashtu si¢ kérkohet nga Gjykata Kushtetuese.

[14] “Loja e Kundérligjshme e Kryeministrit me Pagat”, 2017, IKD. (Shih linkun https:/kli-ks.org/loja-e-kunderligjshme-e-kryeministrit-me-pagat/).
(Qasur pér heré té fundit me 5 janar 2024)

[15] “Aktgjykim né rastin KO12/18", 2018, Gjykata Kushtetuese. (Shih linkun https://gjk-ks.org/wp-content/uploads/2018/06/ko_12_18_agj_shqg.pdf).
(Qasur pér heré té fundit me 5 janar 2024)

[16] “Vendimi nr. 01/02 i Qeverisé sé Kosovés” 12 shkurt 2020, Zyra e Kryeministrit, 2020. (Shih linkun https://gzk.rks-gov.net/ActDetail.aspx?
ActID=71845). (Qasur pér heré té fundit me 15 janar 2024)

[17] “Apeli vérteton vendimin e Themelores pér anulimin e vendimit té Qeverisé pér uljen e pagave té prokuroréve dhe gjyqtaréve”, 2023, Betimi
pér Drejtési. (Shih linkun https://betimiperdrejtesi.com/apeli-verteton-vendimin-e-themelores-per-anulimin-e-vendimit-te-geverise-per-uljen-e-
pagave-te-prokuroreve-dhe-gjyqtareve/). (Qasur pér heré té fundit me 15 janar 2024)

Vetém né ndryshimin dhe plotésimin e pesté té programit legjislativ pér vitin 2023, Qeveria vendosi gé
miratimi i projektligjit pér skemat pensionale té hyjé né agjendén legjislative dhe até gé kéto ndryshime
té miratoheshin deri me 30 korrik 2023, me 15 dité vonesé.

Afati i vendosur ishte né kundérshtim me kérkesat e GjK-sé. Kérkesat e késaj té fundit kishin té bénin me
até gé njée ligj i tillé duhej té hynte né fuqgi dhe té zbatohej prej datés 15 korrik dhe jo gé& miratimi i
projektligjit t& ndodhej né geveri dhe até me vonése prej 15 ditéve voneseé.

Qeveria e Kosovés né mbledhjen e saj té 149-t&, miratoi Projektligjin pér Ndryshimin dhe Plotésimin e
Ligjit pér Skemat Pensionale té Financuara nga Shteti, pérderisa Kuvendi kété projektligj e miratoi né
lexim té dyté me 27 korrik 2023 i cili hyri né fugi me 16 gusht 2023. Kjo né kundérshtim me afatet e
vendosura nga Gjykata Kushtetuese.

1. Deshtimi per ta miratuar Kodin civil

IKD, ka gjetur se pérkundér premtimit té Qeverisé sé Kosovés, respektivisht Ministres sé& Drejtésisé se
Projekt Kodi Civil do té sjellet pér miratim sé shpejti né Qeveri dhe né Kuvendin e Kosovés[18], i njéjti
projekt kod nuk u miratua sipas planifikimeve (30 gershor 2023).[19] Edhe pse nuk e miratoi sipas
planifikimeve, Qeveria né mbledhjen e saj té 172-t&é, ndryshoi programin legjislativ pér vitin 2023 duke i
bartur pér vitin tjetér 21 projektligje té planifikuara pér kété vit ku né mesin e tyre éshté edhe Kodi Civil.
Né fjalén e tij, kryeministri i Kosovés Albin Kurti nuk pérmendi ndonjé arsyetim té garté se cilat jané
shkaget e shtyrjes s& miratimit té Kodit Civil. Ai tha se pér shkak té planifikimit mé té miré duhet
shqyrtuar dhe miratuar vitin e ardhshém 21 projektligjet e shtyra.”

Né kété meényré, Qeveria déshtoi té ndérmarré hapa né drejtim té miratimit té njérit ndér ligjeve mé
bazike té drejtésisé civile. Njé déshtim té tillé e pérmend edhe Raporti i Progresit pér vitin 2023 ku
theksohet se me miratimin e kétij kodi do té pérforcohej mbrojtja e té drejtave civile dhe themelore té
grave.[20]

8. Kunder kushtetutshmeria e geverise

Gjaté vitit 2022, IKD né raportet hulumtuese dhe analitike ka gjetur se Qeveria e Republikés sé& Kosovés
né disa nga projektligjet e miratuara nuk kané respektuar dispozitat kushtetuese. Projektligjet e njejta
jané miratuar nga ana e Kuvendit té Kosovés duke mos i marré parasysh né ményré adekuate vérejtjet
dhe komentet e organizatave té shogérisé civile, té Bashkimit Evropian dhe té ambasadave té ndryshme
né Kosové. Té njejtat ligje i'u nénshtruan kontrollit kushtetues, ligje té cilat né masé té madhe u dérguan
Nnga grupet parlamentare opozitare dhe njé ligj nga Avokati i Popullit.

Késhtu, Gjykata Kushtetuese rrézoi né térési Ligjin Nr.08/L-136 pér Ndryshimin dhe Plotésimin e Ligjit
nr.06/L-056 pér Késhillin Prokurorial té& Kosovés, ligj i cili pérbén reformén mé té réndésishme né drejtési
té proklamuar nga Qeveria e Kosovés.[21]

18] “Haxhiu: Projektkodin Civil shumé shpejt do ta procedojmé né Kuvend, késaj radhe do té kalojé", 2022, Betimipér Drejtési. (Shih linkun
https://betimiperdrejtesi.com/haxhiu-projektkodin-civil-shume-shpejt-do-ta-procedojme-ne-kuvend-kesaj-radhe-do-te-kaloje/). (Qasur pér heré
té fundit me 5 janar 2024).

19] “Programi Legjislativ pér vitin 2023", 2023, Zyra e Kryeministrit t& Kosovés. (Shih linkun https://kryeministri.rks-gov.net/wp-
content/uploads/2023/08/Programi-Legjislativ-per-vitin-2023.pdf). (Qasur pér heré té fundit me 5 janar 2024).

[20] “Raporti i Komisionit Evropian pér Kosovén pér vitin 2023", fq 29 dhe 29. (Shih linkun: https://neighbourhood-
enlargement.ec.europa.eu/system/files/2023-11/SED_2023_692%20Kosovo%20report_0.pdf). (Qasur pér heré té fundit me 5 janar 2024).

[21] Aktgjykim né rastin nr. KO79/23, Gjykata Kushtetuese e Kosovés, 23 janar 2024. (Shih linkun https://gzk.rks-gov.net/ActDetail.aspx?
ActlD=85575), (Qasur pér heré té fundit me 8 janar 2024).

Gjykata Kushteetuese gjeti Ligji pér Zyrtarét Publiké né disa nene pérmbante shkelje kushtetuese, nene
té cila ajo i shfuqgizoi. GjK obligoi Kuvendin gé né afatin prej 6 muaj nga hyrja né fuqgi e aktgjykimit té
ndérmarré té gjitha veprimet e nevojshme pér plotésimin dhe ndryshimin e ligjit né raport me nenet e
shfugizuara nga kjo gjykaté.

GjK po ashtu gjeti shkelje kushtetuese né Ligjin pér Pagat né Sektorin Publik[22], duke konfirmuar
shumicén dérrmuese té komenteve té IKD-s&[23], té cilat nuk ishin marré parasysh nga Qeveria.[24]
Sikurse né rastin me Ligjin pér Zyrtarét Publik, ajo shpalli disa nene né kundérshtim me Kushtetutén, té
cilat ajo i shfuqgizoi dhe kérkoi nga Kuvendi i Kosovés gé pér disa nene té tjera brenda afatit prej gjashté
muajve t'i ndryshojé. Né té njejtén kohé, GjK vendosi gé pérmbajtja tjetér e ligjit t&€ mbetet né fuqi.

Né anén tjetér, pérkundér gjetjeve té IKD-sé né lidhje me Ligjin pér Ndryshimin dhe Plotésimin e ligjeve
gé kané té béjné me racionalizimin dhe vendosjen e vijave llogaridhénése té Agjencive té Pavarura,
respektivisht pér politizimin anitkushtetues té Agjencisé pér Ndihmé Juridike Falas[25], asnjé nga palét e
autorizuara né kété rast deputetetét dhe péer mé tepér as pas kérkesés sé IKD-sé né drejtim té Avokatit
té Popullit, ku i fundit nuk dérgoi né GjK kété ligj pér t'u vlerésuar kushtetutshmeéria. Madje, Avokati i
Popullit asnjeheré nuk kthej pérgjigje né kéte kérkesé, péerkundér se nga ky institucion kishin thénée se
jané duke e shqyrtuar kérkesén.

Né anén tjetér, gjetjet e IKD-sé& né lidhje me Ligjin pér Ndryshimin dhe Plotésimin e Ligjit nr.06/L-048 pér
Késhillin e Pavarur Mbikéqgyrés pér Shérbimin Civil té Kosovés[26], nuk u pérfillén nga ana e deputetéve
té Kuvendit té Kosovés. Ligji tanimé ndodhet né proceduré té shqgyrtimit nga ana e GjK-sé pas dérgimit
té tij nga GP i PDK-sé dhe i LDK-se.

Né dy raste té tjera, Kuvendi evitoi disa nga shkeljet kushtetuese té dy ligjeve té propozuara nga ana e
Ministrisé sé Drejtésisé. Projektligjet pér Ndryshimin e Kodit Penal dhe Kodit té Procedurés Penale
pésuan ndryshime gjaté punés né grupet punuese né Komisionin pér Legjislacion pas rekomandimeve
té IKD[27], ndryshime té cilat u reflektuan né ligjet finale gé u miratuan nga Kuvendi.[28]

Po ashtu né njé rast tjetér, IKD, gjen se Qeveria propozoi ndarjet buxhetore pér vitin 2023 sé& bashku me
njé nen i cili binte ndesh me Kushtetutén e Kosovés. Né njé dispozité té kétij ligji, geveria i merrte paraté
Nnga té hyrat vetanake té komunave mjete té cilat komuna té caktuara nuk kishin arritur t'i shpenzonin
gjaté vitit fiskal.

Me pérplasje ndérmjet pozités dhe opozités né Kuvendin e Kosovés, ky i fundit evitoi shkeljet
kushtetuese té kétij ligji duke propozuar ndryshimin e asaj dispozite ku Qeveria tanimé pérmes ligjit
paraprak nuk i kishte transferuar té hyrat vetanake té komunave.

[22] Aktgjykim né rastin nr. KO100/22 dhe KO101/22, Gjykata Kushtetuese e Kosovés, 5 prill 2023. (Shih linkun https://gjk-ks.org/wp-
content/uploads/2023/04/ko_100_101_22_agj_shq.pdf), (Qasur pér heré té fundit me 8 janar 2024).

[23] “Projektligji pér Pagat né Sektorin Publik”, IKD, Dhjetor 2022. (Shih linkun: https:/kli-ks.org/wp-content/uploads/2022/12/IKD_Projektligjin-per-Pagat-ne-
Sektorin-Publik-1.pdf). (Qasur pér heré té fundit me 5 janar 2024).

[24] “IKD ka deponuar kérkesén tek Avokati i Popullit gé ta procedojé Ligjin pér Pagat né Sektorin Publik né Gjykatén Kushtetuese”, IKD, Janar 2023. (Shih linkun:
https://kli-ks.org/ikd-ka-deponuar-kerkesen-tek-avokati-i-popullit-ge-ta-procedoje-ligjin-per-pagat-ne-sektorin-publik-ne-gjykaten-kushtetuese/). (Qasur pér heré
té fundit me 5 janar 2024).

[25] “Politizimi kundér kushtetues i ANJF”" 2022, Instituti i Kosovés pér Drejtési. (Shih linkun https://kli-ks.org/politizimi-kunder-kushtetues-i-anjf/), (Qasur pér heré té
fundit me 8 janar 2024).

[26] “Tendencat pér politizim té KPMShCK", 2022, Instituti i Kosovés pér Drejtési. (Shih linkun https://kli-ks.org/wp-content/uploads/2022/10/Draft-
Raporti_Tendencat-per-nderhyrje-kunderkushtetuese-ne-KPMShCK-PDF-1.pdf). (Qasur pér heré té fundit me 8 janar 2024).

[27] “Masat represive pér mbrojtien e grave” 2022, Instituti | Kosovés pér Drejtési. (Shih linkun: https:/kli-ks.org/wp-content/uploads/2022/11/IKD-Masat-represive-
per-mbrojtjen-e-grave.pdf). (Qasur pér heré té fundit me 8 janar 2024).

[28] “Kuvendi adresoi disa nga rekomandimet e IKD-sé né miratimin e Projektligjit pér Ndryshimin e Kodit Penal dhe té Procedurés, disa nga dispozitat e tjera
shihen me médyshje” 2023, Instituti i Kosovés pér Drejtési. (Shih linkun: https:/kli-ks.org/kuvendi-adresoi-disa-nga-rekomandimet-e-ikd-se-ne-miratimin-e-
projektligjit-per-ndryshimin-e-kodit-penal-dhe-te-procedures-disa-nga-dispozitat-e-tjera-shihen-me-medyshje/), (Qasur pér heré té fundit me 8 janar 2024).

Kéto mjete, té cilat komunat nuk i kané shpenzuar gjaté vitit 2022 dhe vitet e tjera paraprake ishin béré
pjesé e buxhetit gendror.

Né proceduré té shqyrtimit prané GjK-sé jané edhe gjashté ligje dhe dy vendime té Kuvendit té Kosovés
(Ligji pér Byroné Shtetérore pér Verifikimin dhe Konfiskimin e Pasurisé sé Pajustifikueshme, Kodi Nr.
08/L-032i Procedurés Penale té Kosovés (KPPK), Ligji pér Ndryshimin dhe Plotésimin e Ligjeve gé
Pércaktojné Shumén e Beneficionit né lartési té pagés minimale, procedurat e caktimit té pagés
minimale dhe shkallét tatimore né té ardhurat personale vjetore, Ligji pér Késhillin e Pavarur Mbikéqyrés
Civil, Vendimi i Kuvendit té Kosovés pér shkarkimin e anétares sé bordit t& Organit Shqyrtues té
Prokurimit, Ligji pér Investimet e Qéndrueshme, Ligji pér Fondin Sovran dhe Vendimi i Kuvendit pér
shkarkimin e anétarit té KPK-sé).

RAPORT MBI MONITORIMIN E ZBATIMIT TE
PROGRAMIT LEGIJISLATIV PER VITIN 2023

